
ანალიტიკური დოკუმენტი მომზადდა აშშ-ის ფონდ „ეროვნული წვლილი 

დემოკრატიისათვის“ (NED) ფინანსური მხარდაჭერით. დოკუმენტში გამოთქმული 

მოსაზრებები ეკუთვნის უფლებადამცველთა გაერთიანება - ადამიანის უფლებათა 

ცენტრს და შესაძლოა, არ გამოხატავდეს დონორის პოზიციას. შესაბამისად, NED არ 

არის პასუხისმგებელი ტექსტის შინაარსზე. 

                        შესავალი 

 

ქვეყანაში არსებული საპროტესტო მუხტის ჩასახშობად არადემოკრატიული 

რეჟიმები აქტიურად იყენებენ სხვადასხვა ფორმალურ თუ არაფორმალურ 

მეთოდებს. პოსტსაბჭოთა ქვეყნებში განსაკუთრებით გავრცელებულია ე.წ. 

ტიტუშკების თავდასხმების არაფორმალური მეთოდი, რომელმაც ბოლო წლებში 

საქართველოშიც იჩინა თავი. 

საქართველოში, განსაკუთრებით კი - 2023 წლიდან მოყოლებული, სახალხო 

პროტესტებისა და კრიტიკული აზრის ჩასახშობად გამოიკვეთა არაფორმალური 

დაჯგუფებების მიერ განხორციელებული თავდასხმების შემაშფოთებელი 

ტენდენცია. ეს ფენომენი განსაკუთრებულია, რადგან ძირითად შემთხვევებში 

ძალადობრივ ინციდენტებში მონაწილე პირები სამართლებრივ პასუხისგებაში არ 

ხვდებიან.  

წინამდებარე ანალიტიკური დოკუმენტი მიზნად ისახავს არაფორმალური 

დაჯგუფებების მხრიდან გამოვლენილი ძალადობის შემთხვევებზე მსჯელობას და 

საერთაშორისოდ აღიარებულ ადამიანის უფლებათა დარღვევებთან დაკავშირებით 

სახელმწიფოს რეაგირების შეფასებას.  

დოკუმენტში განხილულია „ტიტუშკების“ ფენომენი ქართულ რეალობაში. 

დეტალურად არის აღწერილი არაფორმალური დაჯგუფებების ძალადობა 

კრიტიკულად განწყობილ პირებზე, რაც პრაქტიკაში გამოვლინდა სხვადასხვა 

სოციალურ ჯგუფებზე, მათ შორის: პროტესტის მონაწილეებზე, ოპოზიციონერებზე, 

საზოგადოებრივ ორგანიზაციებზე და მედიის წარმომადგენლებზე თავდასხმების 

სახით. დოკუმენტში მიმოხილულია ხელისუფლებასა და არაფორმალურ 

დაჯგუფებებს შორის არსებული კავშირი, რაც, თავის მხრივ, ასოცირდება 

არაფორმალური დაჯგუფებების მიერ დანაშაულის ჩადენის პრევენციის 

ნაკლებობასთან, პოლიციის გულგრილობასთან , გამოძიების გაჭიანურებასთან, 

სასამართლოს გადაწყვეტილებებთან და ამგვარი დანაშაულის ხელისუფლების 

მხრიდან წახალისებასთან. 

არაფორმალური კრიმინალური 

დაჯგუფებები - ე.წ. „ტიტუშკები“ 

 

ტერმინი „ტიტუშკები“ სათავეს იღებს უკრაინაში ვიქტორ იანუკოვიჩის 

პრეზიდენტობის პერიოდიდან. უფრო კონკრეტულად, 2013 წელს საპროტესტო 

აქციებზე ოპოზიციის წარმომადგენლებსა და ჟურნალისტებს ფიზიკურად 

დაუპირისპირდა ვადიმ ტიტუშკო სხვა 50-მდე პირთან ერთად. მოგვიანებით, ვადიმ 

ტიტუშკო ხელისუფლებამ ციხეს მოარიდა და მას მხოლოდ პირობითი 

თავისუფლების აღკვეთა შეეფარდა. ტერმინი „ტიტუშკები“ სწორედ ამ პიროვნების 

გვარიდან მომდინარეობს და 2013 წლის შემდგომ უკრაინაში, რუსეთსა და 

პოსტსაბჭოთა ქვეყნებში ნიღბიან პირთა აგრესიული დაჯგუფებების აღსანიშნავად 

გამოიყენება.1 უკრაინული სახალხო ლექსიკონის თანახმად, „ტიტუშკები“ არიან 

სპორტული აღნაგობის კაცები, რომლებიც ჩნდებიან იქ, სადაც გადამეტებული 

სამოქალაქო აქტივიზმია. აღსანიშნავია, რომ ამ დაჯგუფებებზე „მოთხოვნა“ 

განსაკუთრებით იზრდება მაშინ, როცა ქვეყანაში არჩევნები ახლოვდება. 

„ტიტუშკები“ მრავლობით ფორმაში ითქმის, რადგან აღნიშნული პირები მხოლოდ 

ჯგუფურად მოქმედებენ.2 საქართველოში მათ სხვაგვარად ზონდერებსაც უწოდებენ.3  

როგორც წესი, „ტიტუშკები“ შავებში არიან შემოსილნი და ნიღბებით 

გადაადგილდებიან. ისინი მთავარ როლს ასრულებენ თავდასხმების მეშვეობით 

განსხვავებული აზრის ჩახშობაში. თავის მხრივ, ძალადობრივ მოქმედებებში მსგავსი 

პირების ჩართულობა მისაღებია ისეთი ხელისუფლებისთვის, რომლის მიზანს 

საპროტესტო აქციის მონაწილეების, მათი ახლობლებისა თუ მედიის 

წარმომადგენლების დაშინება წარმოადგენს. შესაბამისად, შეიძლება თქვას, რომ 

ძალადობრივ შემთხვევებზე პოლიციის უმოქმედობა კრიმინალურ დაჯგუფებებთან 

ხელისუფლების თანამშრომლობაზე მიუთითებს.4 ამგვარი კრიმინალური 

დაჯგუფებების მიერ ჩადენილი დანაშაულები განსაკუთრებულ შეშფოთებას იწვევს, 

რადგან ერთი მხრივ, მოძალადეები, სავარაუდოდ, მთავრობის მიერ დაქირავებული 

პირები არიან, ხოლო, მეორე მხრივ, არ არსებობს დანაშაულის აღკვეთის 

შესაძლებლობა, რადგან სამართალდამცავები არ რეაგირებენ ჩადენილ 

დანაშაულებზე.  

საქართველოში „ტიტუშკები“ აქტიურად გამოჩნდნენ 2023 წელს „რუსული 

კანონის“ წინააღმდეგ გამართული აქციების შემდეგ. აქციის მონაწილეებს, 

ორგანიზატორებს და მათი ოჯახის წევრებს უცნობი პირები ხვდებოდნენ ქუჩაში ან 

სადარბაზოსთან და ფიზიკურად უსწორდებოდნენ მათ. ასევე, არჩევნებთან 

                                            
1 Титушко, В., Приходько, С., & Пшук, М. (2013, 2 სექტემბერი). Шевченковский районный суд Киева вынес приговор Титушко, 
Приходько и Пшук. Украинская правда. იხ. ბმული; ასევე, Лента.ру. (2013, 22 მაისი). „Участника нападения на киевских журналистов 
отпустили под залог”; იხ. ბმული 
2 მუსაფიროვა, ო. (2015, 19 იანვარი); „ვინ არიან ტიტუშკები“; Новая газета, № 4. იხ. ბმული 
3 Netgazeti.ge; „საიდან მოდის ტერმინი „ტიტუშკები“; 10.12.2024; იხ. ბმული 
4 საია - „არაფორმალური სადამსჯელო დაჯგუფებები სახელმწიფო ინსტიტუტებისა და მაღალი თანამდებობის მქონე პირების 
ხელშეწყობით / მათი თანხმობით მოქმედებენ“; 08.12.2024; იხ. ბმული  

https://www.pravda.com.ua/rus/news/2013/09/2/6997060/
https://lenta.ru/news/2013/05/22/free/
https://novayagazeta.ru/articles/2015/01/19/62677-kto-takie-titushki-dosie-171-novoy-187
https://netgazeti.ge/news/755740/
https://gyla.ge/post/araformaluri-sadamsjelo-jgufebi-gyla-ganckhadeba

დაკავშირებით აღსანიშნავია „ტიტუშკების“ განსაკუთრებული მობილიზება 2024 

წლის საპარლამენტო არჩევნების ფონზეც, როცა, რიგ შემთხვევებში, „ქართული 

ოცნების“ კოორდინატორები უბნის შესასვლელში იდგნენ აქტივისტების 20-30-კაციან 

ჯგუფთან ერთად, რომელიც ცოცხალ ბარიერს წარმოადგენდა საარჩევნო უბანზე 

შესასვლელ კართან და უმეტესად ახდენდნენ ამომრჩევლის ნებაზე ზემოქმედებას.5 

 

 

არაფორმალური დაჯგუფებების 

ძალადობა კრიტიკულად 

განწყობილ პირებზე 

 

2023 წლიდან განსაკუთრებით იმატა კრიმინალური დაჯგუფებების მხრიდან 

გამოვლენილმა ძალადობრივმა ინციდენტებმა პროტესტის მონაწილეებზე, მედიის 

წარმომადგენლებსა და ქართულ სამოქალაქო ორგანიზაციებზე. ამგვარად, 

მასშტაბური სახე მიეცა კრიტიკული აზრის მქონე პირთა, მათ შორის, 

უფლებადამცველთა დევნას.  

ადამიანის დევნა სიტყვის, აზრის, სინდისის, აღმსარებლობის, რწმენის ან 

მრწამსის გამო, ანდა მის პოლიტიკურ, საზოგადოებრივ, პროფესიულ, რელიგიურ ან 

მეცნიერულ მოღვაწეობასთან დაკავშირებით საქართველოს სისხლის სამართლის 

კოდექსით გათვალისწინებული დანაშაულია. ხოლო, იგივე ქმედების ძალადობით ან 

ძალადობის მუქარით, სამსახურებრივი მდგომარეობის გამოყენებით ან 

მნიშვნელოვანი ზიანის გამოწვევით ჩადენა დამამძიმებელ გარემოებას 

წარმოადგენს.6  

საქართველოს სახალხო დამცველის შეფასებით, პოლიტიკური საქმიანობისა 

და მოსაზრების ნიშნით დევნა გამოიხატა აქციის მონაწილეებზე თავდასხმებში, რაც 

კატეგორიულად ეწინააღმდეგება კონსტიტუციითა და საერთაშორისო აქტებით 

გარანტირებულ ადამიანთა ინდივიდუალურ უფლებებს, დემოკრატიული 

საზოგადოებისა და სამართლებრივი სახელმწიფოს ძირითად პრინციპებს.7  

- თავდასხმა პროტესტის მონაწილეებსა და ოპოზიციის 

წარმომადგენლებზე 

ანგარიშსწორების მიზნით „ტიტუშკები“ თავს ესხმოდნენ კრიტიკული აზრის 

მქონე პირებსა და ოპოზიციის ლიდერებს. განსაკუთრებით შემაშფოთებელი სახე 

ჰქონდა საპროტესტო აქციებში მონაწილეებზე და მათი ოჯახის წევრებზე 

                                            
5 ადამიანის უფლებათა ცენტრი - „2024 წლის საპარლამენტო არჩევნების მონიტორინგის ანგარიში: ეთნიკური უმცირესობებით 
დასახლებულ რეგიონებში გამოვლენილი საარჩევნო დარღვევები”; გვ. 7, 19-21; იხ. ბმული 
6  საქართველოს სისხლის სამართლის კოდექსი, მ. 156. 
7 საქართველოს სახალხო დამცველი საგამოძიებო უწყებებს ბოლო დროს განხორციელებული სავარაუდო ძალის გადამეტებისა 
და არასათანადო მოპყრობის ფაქტზე სამართლებრივი ღონისძიებების გატარებისკენ მოუწოდებს; 13.05.2024; იხ. ბმული. 

https://www.hrc.ge/files/377parlel2024-geo.pdf
https://ombudsman.ge/geo/akhali-ambebi/sakhalkho-damtsveli-sagamodziebo-utsqebebs-bolo-dros-gankhortsielebuli-savaraudo-dzalis-gadametebisa-da-arasatanado-mopqrobis-faktze-samartlebrivi-ghonisdziebebis-gatarebisken-moutsodebs

განხორციელებულ თავდასხმებს, რადგან ანგარიშსწორება და დაშინება ხდებოდა 

ყველგან - როგორც ქუჩაში, ისე სახლებთან.8 

„ქართული ოცნების“ ხელისუფლებისადმი კრიტიკული აზრის მქონე პირთა 

დევნისა და ფიზიკური ანგარიშსწორების შემთხვევებმა განსაკუთრებით ხშირი სახე 

2024 წლის მაისიდან მიიღო. მაგალითად, 2024 წლის 5-11 მაისს: რამდენიმე 

ადამიანმა სცემა მასწავლებლის ეროვნული ჯილდოს მფლობელ პედაგოგს საკუთარი 

შვილის თანდასწრებით;9  სახლთან ახლოს სასტიკად სცემეს „რუსული კანონის“ 

წინააღმდეგ ბაიკერების მარშის ორგანიზატორს10; ფიზიკურად გაუსწორდნენ 

„თბილისი პრაიდის“ თანადირექტორის მამას11; ფიზიკურად იძალადეს ოპოზიციური 

პარტია „გირჩი - მეტი თავისუფლების“ ლიდერის ძმაზე,12 11 ივნისს კი, საკუთარ 

სახლთან დაესხნენ თავს მოძრაობა „სირცხვილიას“ აქტივისტს.13 

„ქართული ოცნების“ ხელისუფლების მიერ წახალისებული ტერორისა და 

სამართალდამცავების მიერ ჩადენილი დანაშაულების პარალელურად, 

კრიმინალური დაჯგუფებების დანაშაულებმა განსაკუთრებით სასტიკი ფორმები 

მიიღო 2024 წლის ნოემბერ-დეკემბერში.  

2024 წლის ნოემბერში თსუ-ს სტუდენტების განცხადებით, მათთან 

„ტიტუშკები“ მიაგზავნეს, რომლებიც მათ ფიზიკურად გაუსწორდნენ.14 მსგავსი ფაქტი 

მოხდა 2024 წლის მაისშიც, როცა „ტიტუშკები” რუსული კანონის მოწინააღმდეგე 

სტუდენტებს ფიზიკურად გაუსწორდნენ, ხოლო ადგილზე მობილიზებულ პოლიციას 

არავინ დაუკავებია.15 

 2024 წლის 2 დეკემბერს „კოალიცია ცვლილებისთვის“ წევრ გელა ხასაიას 

„ტიტუშკები“ საკუთარ სახლთან დაესხნენ თავს, სასტიკად სცემეს და მიაყენეს 

სიტყვიერი შეურაცხყოფა. ის აქციაზე წასვლას ცდილობდა, როდესაც სამი უცნობი 

პირი უკნიდან დაესხა თავს და დაუწყეს ზურგში, ფეხებსა და სახეში ჩარტყმა.16 5 

დეკემბერს, ოპოზიციონერი პოლიტიკოსების აღქმით, „ტიტუშკები” ხელისუფლებამ 

პოლიტიკოსების წინააღმდეგ დარაზმა, როცა გარეთ შავებში ჩაცმული უცნობი პირები 

შეიკრიბნენ.17 პოლიტიკოსების გამოსვლის შემდეგ, დაპირისპირების დროს, პოლიცია 

                                            
8 უფლებადამცველთა გაერთიანება - ადამიანის უფლებათა ცენტრი, ადამიანის უფლებათა მდგომარეობა საქართველოში, 2024; 
2025, გვ. 7-8; იხ. ბმული. 
9 Civil Georgia - 700-ზე მეტი მასწავლებელი კოლეგაზე თავდასხმის ‘დროულ და ეფექტურ’ გამოძიებას ითხოვს. 07.05.2024; იხ. 
ბმული. 
10 ფორმულა - „ბაიკერ ლაშა ღვინიანიძეს თავს დაესხნენ. ღვინიანიძე რუსული კანონის წინააღმდეგ გამართული მარშის ერთ-
ერთი ორგანიზატორია“; 08.05.2024; იხ. ბმული. 
11 რადიო „თავისუფლება“ - „ჩემი 73 წლის მამა მიცემეს!“ - წერს ანა სუბელიანი; 11.05.2024; იხ. ბმული 
12 რადიო „თავისუფლება“ - „თავს დაესხნენ „აგენტების კანონის“ კიდევ ერთ მოწინააღმდეგეს - გია ჯაფარიძეს“. 09.05.2024; იხ. 
ბმული. 
13 რადიო „თავისუფლება“ -  „სამოქალაქო აქტივისტს ზუკა ბერძენიშვილს თავს დაესხნენ“. 11.06.2024. იხ. ბმული. 
14 ტვ „პირველი“ - „ტიტუშკები“ მოგვიგზავნეს - სტუდენტები ამტკიცებენ, რომ გამთენიისას თსუ-ში ფიზიკურად გაუსწორდნენ“. 
22.11.2024. იხ. ბმული. 
15 მთავარი არხი - „თსუ-სთან შეკრებილ რუსული კანონის მოწინააღმდეგე სტუდენტებს „ოცნების“ „ტიტუშკები“ ისევ ფიზიკურად 
გაუსწორდნენ“. 25.05.2024. იხ. ბმული. 
16 Formulanews.ge - „გელა ხასაიას თავს დაესხნენ და ფიზიკურად გაუსწორდნენ“. 02.12.2024. იხ. ბმული. 
17 რადიო „თავისუფლება“ - „მირტყამენ თავის არეში, ზედ დამახტა ერთი და ეცადა ხელი მოეტეხა“ - მოჰყვა საბა სხვიტარიძე 
სასამართლოზე“. 11.02.2025. იხ. ბმული. ასევე, იხ. ტვ. „პირველის“ სიუჟეტის ბმული.  

https://hrcge-my.sharepoint.com/personal/n_chaladze_hrc_ge/Documents/NED/კვლევები/2025/2.%20არაფორმალური%20დაჯგუფებები/https,/www.hrc.ge/files/381annual2024geo.pdf
https://civil.ge/archives/604252
https://www.facebook.com/TVFormula/videos/%E1%83%91%E1%83%90%E1%83%98%E1%83%99%E1%83%94%E1%83%A0-%E1%83%9A%E1%83%90%E1%83%A8%E1%83%90-%E1%83%A6%E1%83%95%E1%83%98%E1%83%9C%E1%83%98%E1%83%90%E1%83%9C%E1%83%98%E1%83%AB%E1%83%94%E1%83%A1-%E1%83%97%E1%83%90%E1%83%95%E1%83%A1-%E1%83%93%E1%83%90%E1%83%94%E1%83%A1%E1%83%AE%E1%83%9C%E1%83%94%E1%83%9C/956147619498381/
https://www.radiotavisupleba.ge/a/32942127.html
https://www.radiotavisupleba.ge/a/32938659.html
https://x.com/Zaaliko/status/1800428181813600396?t=-qfexNfWlw-dqX60IaSyCQ&s=03
https://tvpirveli.ge/ka/siaxleebi/sazogadoeba/86547-titushkebi-mogvigzavnes-studentebi-amtkitseben-romgamteniisas-tsu-shipizikurad?fbclid=IwY2xjawGxOMRleHRuA2FlbQIxMQABHVDV4QQS_B3f7SpyJdX9Nu71xJv4FOrD63v9HE4%20e68lhWShKeVnsPdAEMA_aem_1AoRrybwDyDZ2ZjLbwpMaQ
https://www.facebook.com/TvMtavari/videos/%E1%83%97%E1%83%A1%E1%83%A3-%E1%83%A1%E1%83%97%E1%83%90%E1%83%9C-%E1%83%A8%E1%83%94%E1%83%99%E1%83%A0%E1%83%94%E1%83%91%E1%83%98%E1%83%9A-%E1%83%A1%E1%83%A2%E1%83%A3%E1%83%93%E1%83%94%E1%83%9C%E1%83%A2%E1%83%94%E1%83%91%E1%83%A1-%E1%83%9D%E1%83%AA%E1%83%9C%E1%83%94%E1%83%91%E1%83%98%E1%83%A1-%E1%83%A2%E1%83%98%E1%83%A2%E1%83%A3%E1%83%A8%E1%83%99%E1%83%94%E1%83%91%E1%83%98-%E1%83%A4%E1%83%98%E1%83%96%E1%83%98%E1%83%99%E1%83%A3%E1%83%A0%E1%83%90%E1%83%93-%E1%83%92%E1%83%90%E1%83%A3%E1%83%A1%E1%83%AC%E1%83%9D%E1%83%A0%E1%83%93%E1%83%9C%E1%83%94%E1%83%9C/333263016238251/
https://formulanews.ge/News/120980
https://www.radiotavisupleba.ge/a/33310718.html
https://www.youtube.com/watch?v=pW8QBvpM4dU

სწორედ ამ ჯგუფს შეუერთდა და ოპოზიციური პარტია „ახალის” ერთ-ერთი ლიდერი 

დააკავა.18  

2025 წლის 6-7 დეკემბრის აქციაზე, ღამით, სანაპიროსკენ გადანაცვლებულ 

დემონსტრანტებს ცეცხლსასროლი იარაღით შეიარაღებული უცნობი პირები 

დაუპირისპირდნენ.19 ამ ფაქტს არ მოჰყოლია პოლიციის მხრიდან რაიმე რეაგირება.20 

ნიღბებით შემოსილი სადამსჯელო ჯგუფები ხელკეტებით დასდევდნენ აქციის 

მონაწილეებს და ფიზიკურად უსწორდებოდნენ მათ. მათ შორის, ძალადობრივი 

დაჯგუფებები ქაშვეთის ეკლესიის მიმდებარე ტერიტორიაზე ორ ადამიანს 

მიზანმიმართულად დაესხნენ თავს და მათ სახის არეში მძიმე დაზიანებები 

მიაყენეს.21 

7 დეკემბერს ნიღბიანი პირები თავს დაესხნენ კოალიცია ცვლილებებისთვის“ 

ერთ-ერთ ლიდერს - კობა ხაბაზს, რომელსაც თავისა და სხეულის სხვადასხვა 

ნაწილში მიაყენეს დაზიანებები, ჩაუმტვრიეს კბილები და გაუტეხეს თავი. 

ათეულობით შავებში ჩაცმული პირის შენობაში შეჭრის კადრები ასახულია ოფისის 

სათვალთვალო კამერების ჩანაწერებშიც.22 კობა ხაბაზის ინფორმაციით, პარტიის 

ოფისიდან გამოსვლის დროს მას 50-მდე პირი დაესხა თავს და დაახლოებით 10 

წუთის განმავლობაში შეუჩერებლად ურტყამდნენ წიხლებს, მათ შორის, თავის 

არეშიც. მისი თქმით, „ტიტუშკები“ დავალებით იყვნენ მოსული, რომ ვინმე ცნობადი 

სახე ეცემათ.23   ამავდროულად, „კოალიცია ცვლილებებისთვის“  წევრ ნინო 

კვიტაიშვილს ამ თავდასხმის დროს ესროლეს გატეხილი მინის ბოთლი. მან მიიღო 

ყვრიმალისა და ზედა ყბის ძვლების მოტეხილობა, ცხვირის ძვლის მოტეხილობა და 

ცხვირზე ჭრილობა.24 კოალიციის ინფორმაციით, სცემეს ამავე ახალგაზრდული 

ორგანიზაციის კიდევ ორ წევრს.25 

7 დეკემბერს ფიზიკურად გაუსწორდნენ მსახიობ გიორგი მახარაძეს, რომლის 

თქმითაც, პოლიცია უყურებდა თუ როგორ ურტყამდნენ ძირს დაგდებულს, მაგრამ 

რეაგირება არ მოუხდენიათ. ამასთან, მან რეაგირება მოსთხოვა პოლიციელს, რაზეც 

შინაგან საქმეთა სამინისტროს თანამშრომელმა უპასუხა „კი ბატონო, აუცილებლად 

                                            
18 საია - „არაფორმალური სადამსჯელო დაჯგუფებები სახელმწიფო ინსტიტუტებისა და მაღალი თანამდებობის მქონე პირების 
ხელშეწყობით/მათი თანხმობით მოქმედებენ“. 08.12.2024; იხ. ბმული. 
19 ტვ „პირველი“ - „სანაპიროზე მყოფ აქციის მონაწილეებს იარაღიანი „ტიტუშკები" მიუგზავნეს“. 07.12.2024. იხ. ბმული; ასევე, 
საია-ს განცხადება „ლეგიტიმური პოტესტის მე-9 ღამეს აქციის დარბევა საპოლიციო ტერორის ახალ ეტაპზე გადავიდა“. 07.12.24. 
იხ. ბმული.  
20 საია - „არაფორმალური სადამსჯელო დაჯგუფებები სახელმწიფო ინსტიტუტებისა და მაღალი თანამდებობის მქონე პირების 
ხელშეწყობით/მათი თანხმობით მოქმედებენ“. 08.12.2024. იხ. ბმული. 
21 სოციალური სამართლიანობის ცენტრი - „სოციალური სამართლიანობის ცენტრი 7-8 დეკემბერს მიმდინარე მშვიდობიანი 
დემონსტრაციის ძირითად ეპიზოდებს აჯამებს“. 08.12.2024. იხ. ბმული. 
ბათუმელები; „მოქალაქე ჰყვება, რომ აქციაზე მიდიოდა, რა დროსაც შავებში ჩაცმული ტიტუშკები, დაედევნენ“. 07.12.2024. იხ. 
ბმული. 
22 რადიო „თავისუფლება“ - „კობა ხაბაზს ფიზიკურად გაუსწორდნენ კოალიცია „ცვლილებისთვის“ ოფისში. 07,12.2024. იხ. 
ბმული.   
23 პირველი არხი  „კოალიცია „ცვლილებისთვის“ წევრ კობა ხაბაზს თავს დაესხნენ“. 07.12.2024. იხ. ბმული. 
24 ინტერპრესნიუსი - „ნინო კვიტაიშვილი - მივიღე „ფორმა 100“, სადაც წერია - ყვრიმალისა და ზედა ყბის ძვლების მოტეხილობა, 
ცხვირის ძვლის მოტეხილობა და ჭრილობა - ფიზიკური ტკივილი უკან დაიხევს, ავიტან ნაიარევს, გავაგრძელებ ბრძოლას, 
გამოძიება კი - დუმს“. 10.12.2024. იხ. ბმული.  
25 რადიო „თავისუფლება“ -  „კობა ხაბაზს ფიზიკურად გაუსწორდნენ კოალიცია „ცვლილებისთვის“ ოფისში. 07,12.2024. იხ. 
ბმული.  

https://gyla.ge/post/araformaluri-sadamsjelo-jgufebi-gyla-ganckhadeba
https://www.facebook.com/watch/?v=1086442272746708
https://gyla.ge/post/protesti-me9-game-darebav-gyla
https://gyla.ge/post/araformaluri-sadamsjelo-jgufebi-gyla-ganckhadeba
https://socialjustice.org.ge/ka/products/sotsialuri-samartlianobis-tsentri-7-8-dekembers-mimdinare-mshvidobiani-demonstratsiis-dziritad-epizodebs-ajamebs#_ftn5
https://www.facebook.com/batumelebi/videos/%E1%83%9B%E1%83%9D%E1%83%A5%E1%83%90%E1%83%9A%E1%83%90%E1%83%A5%E1%83%94-%E1%83%B0%E1%83%A7%E1%83%95%E1%83%94%E1%83%91%E1%83%90-%E1%83%A0%E1%83%9D%E1%83%9B-%E1%83%90%E1%83%A5%E1%83%AA%E1%83%98%E1%83%90%E1%83%96%E1%83%94-%E1%83%9B%E1%83%98%E1%83%93%E1%83%98%E1%83%9D%E1%83%93%E1%83%90-%E1%83%A0%E1%83%90-%E1%83%93%E1%83%A0%E1%83%9D%E1%83%A1%E1%83%90%E1%83%AA-%E1%83%A8%E1%83%90%E1%83%95%E1%83%94%E1%83%91%E1%83%A8%E1%83%98-%E1%83%A9%E1%83%90%E1%83%AA%E1%83%9B%E1%83%A3%E1%83%9A%E1%83%98-%E1%83%A2%E1%83%98%E1%83%A2%E1%83%A3%E1%83%A8%E1%83%99%E1%83%94%E1%83%91%E1%83%98-%E1%83%93%E1%83%90%E1%83%94%E1%83%93%E1%83%94%E1%83%95%E1%83%9C%E1%83%9C/930652232031117/
https://www.radiotavisupleba.ge/a/33230586.html
https://1tv.ge/news/koalicia-cvlilebistvis-wevr-koba-khabazs-tavs-daeskhnen/
https://www.interpressnews.ge/ka/article/824232-nino-kvitaishvili-mivige-porma-100-sadac-ceria-qvrimalisa-da-zeda-qbis-zvlebis-motexiloba-cxviris-zvlis-motexiloba-da-chriloba-pizikuri-tkivili-ukan-daixevs-avitan-naiarevs-gavagrzeleb-brzolas-gamozieba-ki-dums/
https://www.radiotavisupleba.ge/a/33230586.html

გავაკეთებთ ამას“ და გაერიდა პასუხის გაცემას.26  ასევე, გავრცელებული 

ინფორმაციით, „ტიტუშკებმა“ სცემეს აქციის მონაწილეს, ფსიქოლოგ გიორგი 

ჩოგოვაძეს, რომელსაც ჭიჭინაძის ქუჩაზე შავებში ჩაცმული 5-6 პირი გაუსწორდა 

ფიზიკურად.27 

11 დეკემბერს ბოლნისში უცნობი, შავებში ჩაცმული პირი თავს დაესხა 

მასწავლებელს, რომელიც თბილისში საპროტესტო აქციების მუდმივი მონაწილე 

იყო. მას სამართებლით სახე დაუსერა და მიაძახა: „გა**ვი ევროპაში შენნაირ 

აგენტებთან“.28 

17 დეკემბერს, ოპოზიციური კოალიცია „ერთობა - ნაციონალური მოძრაობის“ 

ლიდერმა გიორგი ვაშაძემ განაცხადა, რომ მას საპროტესტო აქციაზე დაესხნენ 

თავს.29 თავდამსხმელმა მისი ბასრი საგნით დაჭრა სცადა. პოლიციას, რომელიც 

მიმდებარე პერიმეტრზე იმყოფებოდა, მომხდარზე რეაგირება არ ჰქონია. ასევე, 

კონტაქტზე იყო გამომძიებელი, რომელიც საბოლოოდ შემთხვევის ადგილზეც არ 

მივიდა. გიორგი ვაშაძე აღნიშნავს, რომ მან შეძლო თავდამსხმელის 

იდენტიფიცირება, იცის მისი სახელი და გვარიც. ასევე, მისი თქმით, „ტიტუშკები“ 

ხელისუფლების მიერ დაქირავებული მოძალადეები არიან.30 იმავე დღეს, გორში, 

გვიან ღამით თავს დაესხნენ „ერთობა - ნაციონალური მოძრაობის“ ოფისს, როდესაც 

იქ პარტიის წევრები არ იმყოფებოდნენ.31  

კრიმინალური დაჯგუფებების მხრიდან თავდასხმები გრძელდებოდა 2025 

წელსაც. მათ შორის, აქტივისტ ვახო ფიცხელაურის თქმით, ის მაღაზიაში მიდიოდა, 

როცა სამმა ნიღბიანმა უცნობმა გაიტაცა და სცემა.32 13 აპრილს, მოქალაქე რუსუდან 

ქაქუთიამ სოციალურ ქსელში გაავრცელა, რომ მას და ოთხ ადამიანს თავს 

„ტიტუშკები“ დაესხნენ.33 

2025 წლის 18 თებერვალს პრეზიდენტმა სალომე 

ზურაბიშვილმა „ტიტუშკების“ მიერ თბილისის საერთაშორისო აეროპორტში მასზე 

თავდასხმის (მისთვის კვერცხების სროლის ფაქტის) გამოძიება მოითხოვა. 

პრეზიდენტმა განაცხადა: „სახელმწიფო არის, როცა წესრიგი დაცულია, როცა 

უსაფრთხოება დაცულია ყველასთვის, თუნდაც იმ ადამიანებისთვის, რომლებიც არ 

მოგწონს მათი პოლიტიკური ხედვისთვის. ეს არის სახელმწიფო და სახელმწიფოს 

გვიკარგავენ დღითი დღე“.34  

                                            
26 რადიო „თავისუფლება“ - „მსახიობ გიორგი მახარაძეს თავს დაესხნენ და იძალადეს“. 07.12.2024. იხ. ბმული. 
27 „ტაბულას“ სოციალური გვერდი - „ფსიქოლოგი გიორგი ჩოგოვაძე სოციალურ ქსელში თავის ფოტოს ავრცელებს, რომელშიც 
ჩანს, რომ ნაცემია“. 08.12.2024. იხ. ბმული.   
28 რადიო „თავისუფლება“ - „გაა*ვი ევროპაში შენნაირ აგენტებთანო“ - კაზრეთის სკოლის თანამშრომელს თავს დაესხნენ“. 
11.12.2024. იხ. ბმული. 
29 პუბლიკა - „გიორგი ვაშაძე: ჩემზე გუშინდელი თავდასხმა შეიძლება მკვლელობის მცდელობად შეფასდეს.“ 18.12.2024. იხ. 
ბმული.  
30 მთავარი არხი - „გიორგი ვაშაძეზე ბასრი საგნით თავდამსხმელი იდენტიფიცირებულია“. 18.12.2024. იხ. ბმული. 
31 მთავარი არხი - „შენიღბულმა პირმა, სავარაუდოდ, პიროტექნიკა ააფეთქა და მინა ჩაამსხვრია | ენმ-ის გორის ოფისზე 
თავდასხმაზე გამოძიება დაიწყო“. 18.12.2024. იხ. ბმული.   
32 რადიო „თავისუფლება“ - „აქტივისტი ვახო ფიცხელაური აცხადებს, რომ გაიტაცეს და ფიზიკურად გაუსწორდნენ“. 26.01.2025. 
იხ. ბმული. 
33 tabula.ge - მოქალაქის თქმით, სოლოლაკში ტიტუშკები ბასრი საგნით დაესხნენ თავს. 13.04.2025. იხ. ბმული. 
34 Civil.ge - „სალომე ზურაბიშვილი თბილისის აეროპორტში თავდასხმის ფაქტის გამოძიებას ითხოვს“. 18.02.2025. იხ. ბმული. 

https://www.radiotavisupleba.ge/a/33230597.html
https://www.facebook.com/tabula.ge/photos/-%E1%83%A4%E1%83%A1%E1%83%98%E1%83%A5%E1%83%9D%E1%83%9A%E1%83%9D%E1%83%92%E1%83%98-%E1%83%92%E1%83%98%E1%83%9D%E1%83%A0%E1%83%92%E1%83%98-%E1%83%A9%E1%83%9D%E1%83%92%E1%83%9D%E1%83%95%E1%83%90%E1%83%AB%E1%83%94-%E1%83%A1%E1%83%9D%E1%83%AA%E1%83%98%E1%83%90%E1%83%9A%E1%83%A3%E1%83%A0-%E1%83%A5%E1%83%A1%E1%83%94%E1%83%9A%E1%83%A8%E1%83%98-%E1%83%97%E1%83%90%E1%83%95%E1%83%98%E1%83%A1-%E1%83%A4%E1%83%9D%E1%83%A2%E1%83%9D%E1%83%A1-%E1%83%90%E1%83%95%E1%83%A0%E1%83%AA%E1%83%94%E1%83%9A%E1%83%94%E1%83%91%E1%83%A1-%E1%83%A0%E1%83%9D%E1%83%9B%E1%83%94%E1%83%9A%E1%83%A8%E1%83%98%E1%83%AA-%E1%83%A9%E1%83%90%E1%83%9C%E1%83%A1-%E1%83%A0/1001644518674252/
https://www.radiotavisupleba.ge/a/33236350.html
https://publika.ge/giorgi-vashadze-chemze-gushindeli-tavdaskhma-sheidzleba-mkvlelobis-mcdelobad-shefasdes/
https://mtavari.tv/news/172975-giorgi-vashadzeze-basri-sagnit-tavdamskhmeli
https://mtavari.tv/news/172950-shenighbulma-pirma-savaraudod-piroteknika-aapetka
https://www.radiotavisupleba.ge/a/33289540.html
https://tabula.ge/ge/news/733499-mokalakis-tkmit-sololakshi-titushkebi-basri
https://civil.ge/ka/archives/663744

თავდასხმები ამის შემდეგაც გაგრძელდა, 2025 წლის 6 მაისს აქციიდან სახლში 

დაბრუნებულ გოგონებს ლიფტთან უცნობმა პირმა საღებავი და წიწაკის სპრეი შეასხა 

და სიტყვიერი შეურაცხყოფა მიაყენა პოლიტიკურ ნიადაგზე.35 

- თავდასხმა საზოგადოებრივ ორგანიზაციებზე 

საზოგადოებრივი ორგანიზაციები რისკების წინაშე ავტორიტარულ 

სახელმწიფოებში დგანან, რადგან დემოკრატიული იდეების განვითარების გამო, 

ისინი, როგორც წესი, რეპრესიების მსხვერპლნი ხდებიან. მაგალითად, რუსეთში, 

ბელარუსსა და აზერბაიჯანში, სამოქალაქო საზოგადოებრივი ორგანიზაციების 

საქმიანობა სრულიად აიკრძალა. ქართული საზოგადოებრივი ორგანიზაციების 

ფოკუსი სამართლის უზენაესობის, არჩევნების სამართლიანობის უზრუნველყოფის, 

ადამიანის უფლებების დაცვისა და სიღარიბის აღმოფხვრაა.36 ქართული 

სამოქალაქო საზოგადოებრივი ორგანიზაციების შეფასებით, სწორედ ძალადობის, 

კორუფციის, უკანონობისა და შერჩევითი სამართლის ასობით ფაქტის მხილების 

გამო დაიწყო მათზე ანგარიშსწორება.37 

შესაბამისად, სავარაუდოდ, ხელისუფლების მიერ დაქირავებული 

მოძალადეების სამიზნე გახდნენ სამოქალაქო ორგანიზაციების თანამშრომლები, 

უფლებადამცველები და მათი სამუშაო ოფისებიც. 

თავდაპირველად, 2023 წელს უფლებადამცველების დევნა მასობრივი 

სატელეფონო მუქარების განხორციელებით დაიწყო. ზარების ავტორთა მოთხოვნა 

იყო კანონის წინააღმდეგ პროტესტის შეწყვეტა. წინააღმდეგ შემთხვევაში ისინი 

სხვადასხვა მუქარის რეალურად განხორციელების დაპირებას იძლეოდნენ.38 დევნის 

მომდევნო ეტაპზე, 2024 წელს საცხოვრებელ სახლებსა და ოფისებზე ნიღბით 

შემოსილმა მამაკაცთა ჯგუფებმა დაიწყეს პოსტერებისა და სიძულვილის შემცველი 

გრაფიტების გაკვრა. რიგ შემთხვევებში, ერთსა და იმავე საზოგადოებრივი 

ორგანიზაციის ოფისზე თავდასხმა რამდენჯერმე განხორციელდა. მაგალითად, 

თბილისის ადამიანის უფლებათა სახლის ოფისის კარზე და კედლებზე პირველ 

ჯერზე განათავსეს სახლის წევრი ორგანიზაციების - ადამიანის უფლებათა ცენტრის, 

„საფარის“ და „უფლებები საქართველოს“ აღმასრულებელი დირექტორების 

პოსტერები შეურაცხმყოფელი წარწერებით. მეორე ჯერზე კი შეურაცხმყოფელი 

წარწერები და გრაფიტები დატოვეს შენობის ფასადზე, ღობეზე, ჭიშკარსა და 

ასფალტზე.39 ანალოგიურად, „მედიის განვითარების ფონდის“ შემთხვევაში, პირველ 

ჯერზე ოფისთან შეურაცხმყოფელი პოსტერები გააკრეს, ხოლო მომდევნო ჯერზე 

განათავსეს გინების შემცველი ფრაზები, გრაფიტები და წარწერები: „მონები“, 

                                            
35 ნეტგაზეთი - „რუსთაველიდან მომავალ აქტივისტებს უცხო პირმა საღებავი შეასხა“. 06.05.2025. იხ. ბმული. 
36 თამარ კობერიძე - „საუნივერსიტეტო კურსის საკითხავი მასალა სტუდენტებისთვის სამოქალაქო საზოგადოების როლი“. გვ. 
30. ასევე, ადამიანის უფლებათა ცენტრი, ნინო ჩალაძე: „სამოქალაქო საზოგადოებრივი ორგანიზაციების დევნა“; გვ.5; იხ. 
ბმული.   
37 სამოქალაქო საზოგადოებრივი ორგანიზაციების ერთობლივი განცხადება: „რუსული კანონი არ არის საქართველოს 
არჩევანი“. 21.02.2023. იხ. ბმული. 
38 ერთობლივი განცხადება - უფლებადამცველთა დაცვის ობსერვატორია / ადამიანის უფლებათა ცენტრი - 
„უფლებადამცველების მდგომარეობის სერიოზული გაუარესება საქართველოში“; 26.06.2024. იხ. ბმული. 
39  ერთობლივი განცხადება - უფლებადამცველთა დაცვის ობსერვატორია / ადამიანის უფლებათა ცენტრი; 
„უფლებადამცველების მდგომარეობის სერიოზული გაუარესება საქართველოში“. 26.06.2024. იხ. ბმული 

https://netgazeti.ge/news/773291/
https://www.hrc.ge/files/349345340Persecution%20of%20CSOs.pdf
https://www.hrc.ge/470/geo/
https://www.hrc.ge/666/geo/
https://www.hrc.ge/666/geo/

„აგენტები“, „ფსევდო ლიბერალი ფაშისტები“, „სამშობლოს მოღალატეები“ და ა.შ.  

თავდასხმები განხორციელდა სხვა უფლებადამცველების მიმართაც, მათ შორის, 

ყოფილი სახალხო დამცველისა და „საქართველოს ევროპული ორბიტის“ 

დამფუძნებელზე, „საერთაშორისო გამჭვირვალობა - საქართველოს“ 

აღმასრულებელ დირექტორზე და სხვა. აღსანიშნავია, რომ ოფისებზე თავდასხმების 

თარიღები, ხშირად ერთმანეთს ემთხვეოდა, რაც მათ ორგანიზებულ ბუნებას უსვამდა 

ხაზს.40 

- თავდასხმა მედიის წარმომადგენლებზე 

საქართველოში არაფორმალური კრიმინალური დაჯგუფებების მხრიდან 

ძალადობის ყველაზე შემაშფოთებელი ფაქტები ჟურნალისტებზე თავდასხმებს 

უკავშირდება. აღსანიშნავია, რომ ჟურნალისტებზე მიზანმიმართული თავდასხმები 

არღვევს მრავალ საერთაშორისო სამართლებრივ ნორმას, მათ შორის: ადამიანის 

უფლებათა საყოველთაო დეკლარაციის მე-19 მუხლს, რომელიც იცავს გამოხატვის 

თავისუფლებას; სამოქალაქო და პოლიტიკური უფლებების საერთაშორისო პაქტის 

მე-19 მუხლს, რომლითაც სახელმწიფოს ევალება, დაიცვას ჟურნალისტები 

ძალადობისგან; ადამიანის უფლებათა კონვენციის მე-10 მუხლს, რომლის 

საფუძველზეც ადამიანის უფლებათა ევროპულმა სასამართლომ არაერთხელ 

აღნიშნა, რომ სახელმწიფოს მიერ ჟურნალისტების დაცვის უუნარობა გამოხატვის 

თავისუფლების დარღვევას წარმოადგენს. აგრეთვე, ჟურნალისტისათვის 

პროფესიულ საქმიანობაში უკანონოდ ხელის შეშლა დასჯადია საქართველოს 

სისხლის სამართლის კოდექსით, ხოლო იგივე ქმედება, ჩადენილი ძალადობის 

მუქარით ან სამსახურებრივი მდგომარეობის გამოყენებით დამამძიმებელ 

გარემოებას წარმოადგენს.41 

2024 წელს „ტიტუშკების“ თავდასხმებმა ტენდენციის სახე მიიღო.  

განსაკუთრებით შემაშფოთებელი იყო არაფორმალური დაჯგუფებების მხრიდან 

ჟურნალისტებზე ძალადობის მედიაში გავრცელებული კადრები. თავდასხმების 

სიხშირე და სისასტიკე მეტყველებს მედიის წარმომადგენლების მიზანმიმართულ 

დევნაზეც, რადგან ძალადობა სწორედ ქვეყანაში არსებულ ფართომასშტაბიან 

საპროტესტო აქციებსა და პოლიტიკურ გარემოს უკავშირდება.  

2024 წლის 28 ნოემბრის შემდეგ, არაფორმალური დაჯგუფებების მხრიდან 

მედიის წარმომადგენლებზე თავდასხმები განსაკუთრებული სისასტიკით 

გამოირჩეოდა, ხოლო სამართალდამცავებს ჩადენილ დანაშაულებზე არავინ 

დაუკავებიათ. მაგალითად, 6 დეკემბერს „პუბლიკას“ ჟურნალისტ მინდია გაბაძეს 

ცისფერ გალერეასთან, საპროტესტო აქციის გაშუქების დროს, „ტიტუშკები“ დაესხნენ 

თავს და მასზე ფიზიკურად იძალადეს. სამართალდამცველები შემთხვევის 

ადგილთან ახლოს იდგნენ, მაგრამ მათ რეაგირება არ მოუხდენიათ. პოლიციის 

                                            
40 ადამიანის უფლებათა ცენტრი, ნინო ჩალაძე: „სამოქალაქო საზოგადოებრივი ორგანიზაციების დევნა“, გვ.5; იხ. ბმული.   
41 საქართველოს სისხლის სამართლის კოდექსი, მ. 154. 

https://www.hrc.ge/files/349345340Persecution%20of%20CSOs.pdf

ამგვარი ქმედება მეტია, ვიდრე სამსახურებრივი გულგრილობა, რადგან ის აჩენს 

დამნაშავეებთან სამართალდამცავების შეკრულობის ეჭვს.42 

 განსაკუთრებული შეშფოთება გამოიწვია 2024 წლის 7 დეკემბერს, „ტვ 

პირველის“ გადამღებ ჯგუფზე თავდასხმამ. მედიის წარმომადგენლებს პირდაპირ 

ეთერში ჩართვის დროს ნიღბიანი პირები დაესხნენ თავს, შედეგად 

თავდამსხმელებმა თავის არეში ფიზიკური დაზიანებები მიაყენეს ჟურნალისტ მაკა 

ჩიხლაძესა და ოპერატორ გიორგი შეწირულს. მედიის წარმომადგენლებს წაართვეს 

სამაუწყებლო აპარატურაც. გავრცელებული ინფორმაციის თანახმად, ამ 

ანგარიშსწორების დროს შემთხვევის ადგილზე იმყოფებოდა საპატრულო პოლიცია. 

თუმცა, კადრებითაც დასტურდება, რომ მათ რეაგირება არ მოუხდენიათ.43 ტვ. 

„პირველის“ ჟურნალისტებზე ძალადობის კადრებს ტელეფონით იღებდნენ მაკა და 

ეკა ჯანაშიები, ამიტომ „ტიტუშკები“ მათაც ფიზიკურად გაუსწორდნენ და წაართვეს 

ტელეფონები.44   

 

 

კავშირი ხელისუფლებასა და 

არაფორმალურ დაჯგუფებებს 

შორის 

 

მიუხედავად იმისა, რომ „ტიტუშკების“ მიერ ჩადენილი დანაშაულები 

გამოკვეთილი იყო წლების განმავლობაში, სამართლებრივი თვალსაზრისით, მათ 

არანაირი რეაგირება არ მოჰყოლია. რეაგირების ნაკლებობამ თავისთავად გააჩინა 

ეჭვი, რომ შესაძლოა სამართალდამცავი ორგანოები და კრიმინალური დაჯგუფებები 

ერთობლივად მოქმედებენ პროტესტის ჩახშობისა და კრიტიკული აზრის დევნის 

მოტივით.45  

საწყის ეტაპზე, 2024 წლის გაზაფხულზე „რუსული კანონის“ წინააღმდეგ 

აქციების დროს, უცხო პირები ხვდებოდნენ აქციის მონაწილეებს, ორგანიზატორებს 

და მათი ოჯახის წევრებს სახლებთან ან ქუჩაში ანგარიშსწორების მიზნით.46 თუმცა, 

აღნიშნული ქმედებები უგულებელყოფილი იქნა სამართალდამცავი უწყებების მიერ. 

2024 წლის 28 ნოემბრიდან კრიტიკული აზრის მქონე პირები არაფორმალური 

დაჯგუფებების სასტიკი ანგარიშსწორების სამიზნე გახდნენ. ამ შემთხვევაშიც, 

                                            
42 ინტერპრესნიუსი - „საია - სამართალდამცავთა უმოქმედობა არა მარტო პოლიციელების მხრიდან გამოჩენილი 
სამსახურეობრივი გულგრილობაა, არამედ, აჩენს ეჭვს, რომ სამართალდამცავი ორგანოები და „ტიტუშკები“ ერთად 
მოქმედებენ“. 06.12.2024. იხ. ბმული. 
43 ტვ. „პირველი“ - „შაბათის ეთერის" ჟურნალისტს, მაკა ჩიხლაძეს ტიტუშკები თავს დაესხნენ - მძიმედ დაშავდა ოპერატორი“. 
07.12.24. იხ. ბმული.  
44 საია - „არაფორმალური სადამსჯელო დაჯგუფებები სახელმწიფო ინსტიტუტებისა და მაღალი თანამდებობის მქონე პირების 
ხელშეწყობით / მათი თანხმობით მოქმედებენ“. 08.12.24. იხ. ბმული. 
45 საია - „საია ეხმიანება „პუბლიკის” ჟურნალისტ მინდია გაბაძეზე თავდასხმის ფაქტს“. 06.12.2024. იხ. ბმული. 
46 საია - საქართველო: ადამიანის უფლებები რუსული კანონის პირისპირ, ადამიანის უფლებათა მდგომარეობა უცხოური 
გავლენის გამჭირვალობის კანონპროექტის რეინიციირებიდან 60 დღის განმავლობაში. 08.12.2024. იხ. ბმული.  

https://www.interpressnews.ge/ka/article/823727-saia-samartaldamcavta-umokmedoba-ara-marto-policielebis-mxridan-gamochenili-samsaxureobrivi-gulgrilobaa-aramed-achens-echvs-rom-samartaldamcavi-organoebi-da-titushkebi-ertad-mokmedeben/
https://hrcge-my.sharepoint.com/personal/n_chaladze_hrc_ge/Documents/NED/კვლევები/2025/2.%20არაფორმალური%20დაჯგუფებები/https,/tvpirveli.ge/ka/siaxleebi/politika/88430-shaabatis-eteris-jurnalists-maka-chikhladzes-titushkebi-tavs-daeskhnen-mdzimed?fbclid=IwY2xjawHBdoFleHRuA2FlbQIxMAABHXxEVVZ9iVWgPKUCZ9O88zGBEi2FdyK6CvfHDrfvx8wYzr2xIRnBu16wdQ_aem_MmVOlBeyY5dJXnk-gDQkhw
https://www.gyla.ge/results/8473
https://hrcge-my.sharepoint.com/personal/n_chaladze_hrc_ge/Documents/NED/კვლევები/2025/2.%20არაფორმალური%20დაჯგუფებები/https,/www.facebook.com/photo/?fbid=997707765734579&set=a.485094683662559
https://admin.gyla.ge/uploads_script/publications/pdf/%E1%83%90%E1%83%93%E1%83%90%E1%83%9B%E1%83%98%E1%83%90%E1%83%9C%E1%83%98%E1%83%A1%20%E1%83%A3%E1%83%A4%E1%83%9A%E1%83%94%E1%83%91%E1%83%94%E1%83%91%E1%83%98%20%E1%83%A0%E1%83%A3%E1%83%A1%E1%83%A3%E1%83%9A%E1%83%98%20%E1%83%99%E1%83%90%E1%83%9C%E1%83%9D%E1%83%9C%E1%83%98%E1%83%A1%20%E1%83%9E%E1%83%98%E1%83%A0%E1%83%98%E1%83%A1%E1%83%9E%E1%83%98%E1%83%A0.pdf_01722589845.pdf

მართალია, ფორმალურად საქმეთა გამოძიება დაიწყო, მაგრამ არ მომხდარა 

დამნაშავე პირთათვის შესაბამისი პასუხისმგებლობის დაკისრება. სამმართველოს 

ყოფილმა უფროსმაც განმარტა, რომ არაფორმალური დაჯგუფებების მიზანს 

ნამდვილად არ წარმოადგენს საზოგადოებრივი წესრიგის აღდგენა.47 

სამართალდამცავი ორგანოებისთვის და სახელმწიფო უწყებებისთვის ცნობილია 

მოძალადე ჯგუფების წევრთა ვინაობა. რიგ შემთხვევებში, ინფორმაცია საჯაროდ 

ხელმისაწვდომი მასალებითაც კი დასტურდება, სადაც თავდამსხმელები 

იდენტიფიცირებულნი არიან.48 ამასთან, უმეტეს შემთხვევებში, საპატრულო 

პოლიციას შეეძლო ადგილზევე მოეხდინა დროული რეაგირება, რადგან ის, შეიძლება 

ითქვას, დანაშაულის შემსწრეც კი იყო. თუმცა, პოლიციის თანამშრომლები მუდმივ 

უმოქმედობას იჩენდნენ.49 აქედან გამომდინარე, სავარაუდოა, რომ არაფორმალური 

მოძალადე ჯგუფები მოქმედებენ მაღალი თანამდებობის პირებისა და სახელმწიფო 

სტრუქტურების მხარდაჭერით, აქციების მონაწილეების, მედიებისა და სხვა 

კრიტიკული აზრის მქონე პირების დასაშინებლად.50 

ადამიანის უფლებათა ევროპულმა სასამართლომ უკრაინის წინააღმდეგ 

საქმეში დაადგინა, რომ უკრაინამ დაარღვია ადამიანის უფლებათა ევროპული 

კონვენციის რამდენიმე მუხლი, მათ შორის, მე-3 მუხლი (წამების აკრძალვა), მე-5 

მუხლი (თავისუფლებისა და უსაფრთხოების უფლება) და მე-11 მუხლი (შეკრებისა და 

გაერთიანების თავისუფლება). განსაკუთრებით აღსანიშნავია, რომ სასამართლომ 

ყურადღება გაამახვილა ხელისუფლების მიერ ე.წ. ტიტუშკების ჩართულობაზე.   

სასამართლომ ხაზი გაუსვა, რომ სახელმწიფოს ჰქონდა ვალდებულება დაეცვა 

პროტესტის მონაწილეები მესამე პირების მხრიდან განხორციელებული შესაძლო 

ძალადობისგან, მითუმეტეს - მაშინ, როცა ხელისუფლებამ ამის შესახებ იცოდა ან 

უნდა სცოდნოდა. სანაცვლოდ, სამართალდამცავები, ერთი მხრივ, 

თანამშრომლობდნენ ან არ ახდენდნენ „ტიტუშკების“ დანაშაულებრივი ქმედებების 

პრევენციას, ხოლო, მეორე მხრივ, არ აწარმოებდნენ ჩადენილ დანაშაულებზე 

ეფექტურ გამოძიებას. ასევე, სასამართლომ დაადგინა შეკრების უფლების 

დარღვევაც, რადგან ხელისუფლების მიერ მშვიდობიანი მომიტინგეების წინააღმდეგ 

„ტიტუშკების“ ჩართულობას/მათი დანაშაულებრივი მოქმედებების 

უგულებელყოფას პროტესტის მონაწილეების შეკრების უფლებაში გაუმართლებელი 

ჩარევა მოჰყვა.51 

საქართველოში ხელისუფლებისა და არაფორმალური დაჯგუფებების, ე.წ. 

„ტიტუშკების“ ერთობლივად მოქმედების ვარაუდს ამყარებს არაერთი 

მნიშვნელოვანი საკითხი, მათ შორის: 1. არაფორმალური დაჯგუფებების მიერ 

დანაშაულის ჩადენის პრევენციაზე ზრუნვის ნაკლებობა; 2. არაფორმალური 

დაჯგუფებების მიერ ჩადენილ დანაშაულზე სამართალდამცავების 

                                            
47 ნოდარ მელაძის შაბათი -  ექსკლუზიური ინტერვიუ ირაკლი შაიშმელაშვილთან. 28.12.24. იხ. ბმული. 
48 საია -  „ლეგიტიმური პოტესტის მე-9 ღამეს აქციის დარბევა საპოლიციო ტერორის ახალ ეტაპზე გადავიდა“. 07.12.24. იხ. ბმული. 
49 მაუწყებელი - „ბიტა უჭირავს და აცილებს" - როგორ (არ) მოქმედებს პოლიცია ნიღბიანი ბანდების წინააღმდეგ“/ იხ. ბმული. 
ფორმულა; „უყურებდი, 30 კაცი დუბინკით როგორ მცემდა მარტოს, უყურებდი“. იხ. ბმული.  
50 საია - „სამოქალაქო უფლებები მზარდი საპოლიციო ტერორის პირისპირ“. 2024, გვ. 26. იხ. ბმული. 
51 hmorgunov and Others v. Ukraine; para 15, 246, 254, 375–390, 392–402. 410–440. იხ. ბმული.  

https://www.youtube.com/watch?v=ZMOUjqLcfao&t=4s
https://hrcge-my.sharepoint.com/personal/n_chaladze_hrc_ge/Documents/NED/კვლევები/2025/2.%20არაფორმალური%20დაჯგუფებები/https,/gyla.ge/post/protesti-me9-game-darebav-gyla
https://www.facebook.com/reel/964512905732781
https://www.facebook.com/reel/500573012333067
https://hrcge-my.sharepoint.com/personal/n_chaladze_hrc_ge/Documents/NED/კვლევები/2025/2.%20არაფორმალური%20დაჯგუფებები/https,/admin.gyla.ge/uploads_script/publications/pdf/%E1%83%A1%E1%83%90%E1%83%9B%E1%83%9D%E1%83%A5%E1%83%90%E1%83%9A%E1%83%90%E1%83%A5%E1%83%9D%20%E1%83%A3%E1%83%A4%E1%83%9A%E1%83%94%E1%83%91%E1%83%94%E1%83%91%E1%83%98%20%E1%83%9B%E1%83%96%E1%83%90%E1%83%A0%E1%83%93%E1%83%98%20%E1%83%A1%E1%83%90%E1%83%9E%E1%83%9D%E1%83%9A%E1%83%98%E1%83%AA%E1%83%98%E1%83%9D%20%E1%83%A2%E1%83%94%E1%83%A0%E1%83%9D%E1%83%A0%E1%83%98%E1%83%A1%20%E1%83%9E%E1%83%98%E1%83%A0%E1%83%98%E1%83%A1%E1%83%9E%E1%83%98%E1%83%A0%20(3).pdf
https://hudoc.echr.coe.int/spa#{%22itemid%22:[%22001-207418%22]}

ინდიფერენტულობა; 3. არაფორმალური დაჯგუფებების მიერ ჩადენილ დანაშაულზე 

გამოძიების გაჭიანურება 4. არაფორმალურ დაჯგუფებებთან დაკავშირებით 

სასამართლოს დამოკიდებულება; 5. არაფორმალური დაჯგუფებების დანაშაულის 

წახალისება. მნიშვნელოვანია თითოეული საკითხის უფრო კონკრეტულად განხილვა. 

1.         არაფორმალური დაჯგუფებების დანაშაულების  პრევენცია 

არსებული საერთაშორისო პრაქტიკის მიუხედავად, საქართველოში 

გრძელდება ადამიანის უფლებათა ევროპული კონვენციით გათვალისწინებული 

უფლებების უგულებელყოფა, მათ შორის, არაფორმალური დაჯგუფებების მხრიდან 

ჩადენილ დანაშაულებთან მიმართებაშიც. დანაშაულის გამოძიების კონტექსტში კი 

უკვე ტენდენციად იქცა, რომ, მაგალითად, მედიის წარმომადგენლების წინააღმდეგ 

ჩადენილ დანაშაულებზე დაუსჯელობის სინდრომი ყალიბდება. ჯერ კიდევ 2024 

წლის ბოლოს გავრცელდა ინფორმაცია, რომ ვადაზე ადრე დატოვეს საპატიმრო 

მსჯავრდებულებმა, რომლებიც 2021 წლის 5 ივლისის საქმეზე, მედიის 

წარმომადგენლებზე ფიზიკური ძალადობისთვის იხდიდნენ სასჯელს.52 ამ საქმეზე 

გამოძიება არაეფექტიანი იყო, ხოლო სასამართლომ, მსჯავრდებულთათვის 

სასჯელის შემცირებით, კიდევ უფრო გააძლიერა დაუსჯელობის სინდრომი მედიის 

წარმომადგენლებზე სიძულვილის ჯგუფების მიერ განხორციელებული ძალადობის 

სამართლებრივ შედეგებთან მიმართებაში.53  აქედან გამომდინარე, შეიძლება 

ითქვას, რომ „ ქართული ოცნების“ ხელისუფლებას დროის არცერთ 

მონაკვეთში არ უზრუნია არაფორმალური დაჯგუფებების მხრიდან დანაშაულის 

ჩადენის სამომავლო პრევენციული მექანიზმების შემოღებაზე. 

2. არაფორმალური დაჯგუფებების დანაშაულის მყისიერი აღკვეთა 

როგორც თვითმხილველები ჰყვებიან, ადგილზე მყოფი საპატრულო ეკიპაჟები 

„ტიტუშკების“ მიერ ჩადენილ დანაშაულზე რეაგირებას არ ახდენდნენ. მაგალითად, 

მედიაში გავრცელდა კადრები, სადაც მსახიობი გიორგი მახარაძე პასუხს სთხოვს 

პოლიციელს, თუ რატომ არ მოახდინა ძალადობაზე რეაგირება: „უყურებდი, ბიჭო, 

ოცდაათი კაცი როგორ მცემდა მარტოს „დუბინკებით“, ძირს დაგდებულს და რომ 

მოვდივარ შენთან, მეუბნები „კი გადავეციო“. რა გადაეცი? თავს აკვლევინებდი და 

მერე გადაეცი?“54 

ძირითად შემთხვევებში, არაფორმალური დაჯგუფებების მიზანმიმართული 

ძალადობის ფაქტებთან მიმართებაში, საპატრულო პოლიციამ არათუ მოგვიანებით 

არ მოახდინა „ტიტუშკების“ მიერ ჩადენილ დანაშაულებზე რეაგირება, არამედ, 

უშუალოდ ძალადობის პროცესშიც სრულ ინდიფერენტულობას იჩენდა, რაც 

არაერთი კადრითაც დასტურდება.55   

                                            
52 რადიო „თავისუფლება“ - „დროზე ადრე გათავისუფლდნენ ლექსო ლაშქარავასა და მედიის სხვა წარმომადგენლებზე 
მოძალადე პირები“. 16.11.24. იხ. ბმული. 
53 საია - „2021 წლის 5 ივლისს ჟურნალისტებსა და ოპერატორებზე მოძალადე პირები ვადაზე ადრე გათავისუფლდნენ“. 20.11.24. 
იხ. ბმული.    
54 რადიო „თავისუფლება“ - „მსახიობ გიორგი მახარაძეს თავს დაესხნენ და იძალადეს“. 07.12.2024. იხ. ბმული. 
55 „მაუწყებელი“ - „ბიტა უჭირავს და აცილებს“ - როგორ (არ) მოქმედებს პოლიცია ნიღბიანი ბანდების წინააღმდეგ“. 08.12.2024. 
იხ. ბმული.  

https://hrcge-my.sharepoint.com/personal/n_chaladze_hrc_ge/Documents/NED/კვლევები/2025/2.%20არაფორმალური%20დაჯგუფებები/https,/www.radiotavisupleba.ge/a/33204548.html
https://hrcge-my.sharepoint.com/personal/n_chaladze_hrc_ge/Documents/NED/კვლევები/2025/2.%20არაფორმალური%20დაჯგუფებები/https,/gyla.ge/post/Gyla-5-ivlisis-saqme
https://www.radiotavisupleba.ge/a/33230597.html
https://www.facebook.com/story.php/?story_fbid=964512905732781&id=100063463873729

Amnesty International-ის შეფასებით, 2024 წლის 4 დეკემბრის შემდეგ აქციის 

მონაწილეების დაშინებასა და ძალადობას სამართალდამცავებთან ერთად 

ნიღბიანი პირებიც ახორციელებენ, რომლებიც აშკარა პოლიციის 

თანამონაწილეობით ესხმოდნენ თავს პროტესტის მონაწილეებსა და 

ჟურნალისტებს.56 

3. არაფორმალური დაჯგუფებების მიერ ჩადენილი დანაშაულების 

გამოძიება 

არაფორმალური დაჯგუფებების მიერ ჩადენილ დანაშაულებზე, უმეტეს 

შემთხვევაში, გამოძიება საერთოდ არ იწყება, ხოლო თუ იწყება, ვერ ხდება დამნაშავე 

პირთა იდენტიფიცირება, ან მათთვის შესაბამისი პასუხისმგებლობის დაკისრება. 

მაგალითად, 7 დეკემბერს, ტვ. „პირველის“ თანამშრომლებზე არაფორმალური 

დაჯგუფებების მხრიდან განხორციელებული თავდასხმის ფაქტთან დაკავშირებით, 

საქართველოს სპეციალურ საგამოძიებო სამსახურში ჟურნალისტისათვის 

პროფესიულ საქმიანობაში ხელის შეშლის, ძარცვის და ჯანმრთელობის დაზიანების 

კვალიფიკაციით მიმდინარეობს გამოძიება. ამასთან დაკავშირებით გამოიკითხა 

ათობით პირიც.57 ასევე, ჟურნალისტს და ოპერატორს მიენიჭათ დაზარალებულის 

სტატუსი. მაგრამ, შეიძლება ითქვას, რომ შედეგობრივი თვალსაზრისით, გამოძიებას 

მხოლოდ ფორმალური ხასიათი აქვს. მეტიც, ოთხი პირის (გ.ლ.-ს, ლ.თ.-ს, გ.კ.-ს და 

ზ.ძ.-ს) პირადი და საცხოვრებელი სახლების ჩხრეკები მხოლოდ მას შემდეგ ჩატარდა, 

რაც ერთ-ერთმა ტელეკომპანიამ სატელევიზიო ეთერში, დანაშაულის შესაძლო 

ჩამდენი პირების შესახებ გაავრცელა ინფორმაცია.58 თუმცა, ჟურნალისტებზე 

თავდამსხმელი არცერთი პირი არ არის დაკავებული.59 

4. არაფორმალურ დაჯგუფებებთან მიმართებაში სასამართლოს მიერ 

მიღებული გადაწყვეტილებები 

„ტიტუშკების“ მხარდაჭერა და ორმაგი სტანდარტების დაწესება იგრძნობა 

სასამართლოს მხრიდანაც. ძირითად შემთხვევებში, მსგავსი საქმეები 

სასამართლომდე არც კი მიდის, მაგრამ საგამონაკლისო შემთხვევაშიც 

სასამართლომ „ტიტუშკები“ 2000-ლარიანი გირაოს სანაცვლოდ გაათავისუფლა.  

აღნიშნულ საქმეში, ორი უცნობი პირი მოქალაქეებს თავს 16 დეკემბერს დაესხა. 

„მაუწყებლის“ მიერ გავრცელებულ ვიდეოში ჩანს, რომ ისინი მეტროში მოქალაქეებს 

შეურაცხყოფას აყენებენ და ფიზიკურად უსწორდებიან, რის შემდეგაც, ისევ 

მოქალაქეებმა გაიყვანეს ძალით ვაგონიდან. თუმცა, მოგვიანებით იგივე „ტიტუშკები“ 

რუსთაველის გამზირზე პროევროპული აქციის მონაწილეებს დაუპირისპირდნენ. 

                                            
56 Amnesty International, Georgia, Police committing shocking human rights violations amid ongoing crackdown on protesters; 13.12.2024; 
იხ. ბმული. 
57 იხ.სპეციალური საგამოძიებო სამსახურის განცხადება 2024 წლის ნოემბერსა და დეკემბერში დაწყებულ სისხლის სამართლის 
საქმეებთან დაკავშირებით. 06.12.24. იხ. ბმული.  
58 ინტერპრესნიუსი - „მაკა ჩიხლაძე და გიორგი შეწირული პროკურატურამ დაზარალებულად ცნო - დანაშაულის შესაძლო 
ჩამდენი პირების შესახებ გავრცელებულ ინფორმაციასთან დაკავშირებით, 4 ადამიანის სახლში ჩხრეკა ჩატარდა“. 13.12.24. იხ. 
ბმული.  
59 აპრილი - „TV პირველის ჟურნალისტი, მაკა ჩიხლაძე ცინიკურად აფასებს იმ ფაქტს, რომ ჟურნალისტებზე თავდამსხმელი 
არცერთი პირი არ არის დაკავებული, მზია ამაღლობელი კი დააპატიმრეს.“; 17.01.2025; იხ. ბმული. 

https://www.amnesty.org/en/latest/news/2024/12/georgia-police-committing-shocking-human-rights-violations-amid-ongoing-crackdown-on-protesters/
https://www.facebook.com/photo/?fbid=586832767309689&set=a.107516725241298
https://www.interpressnews.ge/ka/article/824695-maka-chixlaze-da-giorgi-sheciruli-prokuraturam-dazaralebulad-cno-danashaulis-shesazlo-chamdeni-pirebis-shesaxeb-gavrcelebul-inpormaciastan-dakavshirebit-4-adamianis-saxlshi-chxreka-chatarda/
https://www.facebook.com/aprilimedia/videos/-tv-%E1%83%9E%E1%83%98%E1%83%A0%E1%83%95%E1%83%94%E1%83%9A%E1%83%98%E1%83%A1-%E1%83%9F%E1%83%A3%E1%83%A0%E1%83%9C%E1%83%90%E1%83%9A%E1%83%98%E1%83%A1%E1%83%A2%E1%83%98-%E1%83%9B%E1%83%90%E1%83%99%E1%83%90-%E1%83%A9%E1%83%98%E1%83%AE%E1%83%9A%E1%83%90%E1%83%AB%E1%83%94-%E1%83%AA%E1%83%98%E1%83%9C%E1%83%98%E1%83%99%E1%83%A3%E1%83%A0%E1%83%90%E1%83%93-%E1%83%90%E1%83%A4%E1%83%90%E1%83%A1%E1%83%94%E1%83%91%E1%83%A1-%E1%83%98%E1%83%9B-%E1%83%A4%E1%83%90%E1%83%A5%E1%83%A2%E1%83%A1-%E1%83%A0%E1%83%9D%E1%83%9B-%E1%83%9F%E1%83%A3%E1%83%A0%E1%83%9C%E1%83%90%E1%83%9A%E1%83%98%E1%83%A1%E1%83%A2%E1%83%94%E1%83%91%E1%83%96/1418648386207396/?utm_source=chatgpt.com

როგორც თვითმხილველები ჰყვებიან, პოლიციამ ისინი მხოლოდ მოქალაქეთა 

მოწოდებების შემდეგ, დაპირისპირებიდან 15-20 წუთში დააკავა.  მათ ბრალი 

საქართველოს სისხლის სამართლის კოდექსის 126-ე მუხლით წარედგინათ, რაც 

ძალადობას გულისხმობს. განმეორებითი დანაშაულის ჩადენის და 

მტკიცებულებების განადგურების რისკის მიუხედავად, პროკურატურამ 

თითოეულისთვის 3000-ლარიანი გირაოს შეფარდება მოითხოვა. მოსამართლემ 

ბრალდებულებს ჰკითხა, მისაღები იყო თუ არა მათთვის აღმკვეთის ღონისძიების 

ფორმად გირაოს შეფარდება და მოთხოვნილი თანხა. მას შემდეგ, რაც ორივე 

ბრალდებული დაეთანხმა, მოსამართლემ კვლავ დააზუსტა, შეძლებდნენ თუ არა 

ისინი აღნიშნული თანხის მოგროვებას, რის შემდეგაც ერთ-ერთმა მათგანმა 

ფინანსური შეღავათის გაწევა ითხოვა და შედეგად მოსამართლემ მათ შეღავათის 

სახით 2000-ლარიანი გირაო შეუფარდა. სხდომის დასრულების შემდეგ „ტიტუშკებმა“ 

არ ისურვეს მედიასთან საუბარი და მიმდებარე ტერიტორია სირბილით დატოვეს.60 

აღწერილი გირაო და პროცედურული ნაწილი მით უფრო უსამართლო და ორმაგი 

სტანდარტის მატარებელია, როცა პარალელურად  სასამართლო აღმკვეთი 

ღონისძიების სახით მუდმივად იყენებს პატიმრობას საპროტესტო აქციის 

მონაწილეებისა და ჟურნალისტების მიმართ. მათ შორის, მზია ამაღლობელის 

შემთხვევაშიც, სასამართლომ აღმკვეთი ღონისძიების სახით პატიმრობა შეუფარდა 

მედიის წარმომადგენელს პოლიციელისთვის სილის გაწვნის გამო, პროკურატურის 

მიერ წარდგენილი დაუსაბუთებელი და ჰიპოთეზური შუამდგომლობის 

საფუძველზე.61  

აქვე აღსანიშნავია, რომ 28 ნოემბრის შემდეგ, პროევროპულ აქციებზე, საერთო 

ჯამში, 400-ზე მეტი მოქალაქე დააკავეს. მათგან 35-ზე მეტი სისხლის სამართლის 

წესით. თუმცა, ყველა მათგანს აღმკვეთი ღონისძიების სახით პატიმრობა აქვს 

შეფარდებული და სასამართლოს არავისთვის არ შეუფარდებია გირაო.62  

5. არაფორმალურ დაჯგუფებათა დანაშაულების წახალისება/ 

ორგანიზება 

ჯერ კიდევ 2024 წლის მაისში საქართველოს პარლამენტისა და „ქართული 

ოცნების“ წევრმა დიმიტრი სამხარაძემ სოციალურ ქსელში არაიდენტიფიცირებადი 

პირების ვიდეო გააზიარა, რომელშიც გაშუქებული იყო კრიტიკული აზრის მქონე 

ორგანიზაციების ოფისებზე ვანდალიზმი. საზოგადოებრივი ორგანიზაციების ოფისსა 

და მათი წარმომადგენლების სახლებთან ქონების დაზიანებისა და 

უფლებადამცველთა დევნის განხორციელების დაგმობის ნაცვლად, პარლამენტის 

წევრმა, ფეისბუკ-გვერდზე დაწერა: „ნეოფაშისტების, უსამშობლო აგენტების 

წამოწყებულ უხარისხო ბულინგს გუშინ პასუხი გაეცა! სულ მცირედსაც არ 

გაგიტარებთ და გაპატიებთ, აბულინგეთ ერთმანეთი! რასაც ჩვენს წინააღმდეგ 

                                            
60 ნეტგაზეთი - „გირაოთი გაათავისუფლეს 2 პირი, რომლებიც მეტროში მოქალაქეებს თავს დაესხნენ“. 19.12.2024. იხ. ბმული. 
61 საია - „საიას შეფასება აქციების კონტექსტში დაკავებული 11 პირის საქმეზე, პატიმრობა კვლავ დაუსაბუთებლად რჩება 
ძალაში“ 11.01.25. იხ. ბმული, საია; მზია ამაღლობელის საქმე პოლიტიკური მართლმსაჯულებისა და მედიის თავისუფლების 
შეზღუდვის საგანგაშო პრეცედენტია“, 14.01.25. იხ. ბმული.  
62  ნეტგაზეთი - „გირაოთი გაათავისუფლეს 2 პირი, რომლებიც მეტროში მოქალაქეებს თავს დაესხნენ“. 19.12.2024. იხ. ბმული. 

https://netgazeti.ge/news/756870/
https://hrcge-my.sharepoint.com/personal/n_chaladze_hrc_ge/Documents/NED/კვლევები/2025/2.%20არაფორმალური%20დაჯგუფებები/https,/gyla.ge/post/saias-shefaseba-11-piris-patimrobis-saqmeze
https://hrcge-my.sharepoint.com/personal/n_chaladze_hrc_ge/Documents/NED/კვლევები/2025/2.%20არაფორმალური%20დაჯგუფებები/https,/www.gyla.ge/post/mzica-amagloblis-saqme-poltikuri-martlmsajulebisa-da-mediis-tavisuflebis-shezrudvis-sagangasho-precendentia
https://netgazeti.ge/news/756870/

განიზრახავთ, ათასჯერ უარესს, მტკივნეულს და ხარისხიანს დაგიბრუნებთ! სადმე 

გამოჩენა და მივარდნები კი არა, ერთმანეთის დანახვაც არ მოგინდებათ, ისე 

მოგექცევით! ძალიან აცუნდრუკებულები ხართ, სათითაოდ ვიცით თქვენი ვინაობა, 

ვერ გიშველიან თქვენი პატრონები, თუ ქართული ოცნების გუნდის ნებისმიერ წევრზე 

რაიმე ცუდს განახორციელებთ! რომ არ გამომრჩეს, უკან ყურებას თავი დაანებეთ, 

ჩვენ უკნიდან არავის ვეპარებით, წინ იყურეთ, რამეს ფეხი არ წამოკრათ! სტატუსს თან 

ვურთავ პასუხს, ვიდეო-რევოლუციის მსურველების ოფისებზე!“ პოსტს თან ერთოდა 

საზოგადოებრივი ორგანიზაციების ოფისებზე გაკეთებული შეურაცხმყოფელი 

წარწერებისა და გრაფიტების ვიდეოები.63 აღნიშნული პოსტის შინაარსიდანაც 

პირდაპირი კავშირი იკვეთება ხელისუფლების წარმომადგენელსა და ნიღბიან 

პირებს, ე.წ. ტიტუშკებს შორის, რომლებიც საჯაროდ და ღიად იყვნენ ორგანიზებული 

და წახალისებული აღნიშნული პარლამენტარის მიერ. გარდა ამისა, გავრცელებული 

ინფორმაციით, თავდამსხმელებს შორის იყვნენ დიმიტრი სამხარაძე და გიორგი 

მანველიძე, როცა 2025 წლის 15 იანვარს პარტია „საქართველოსთვის“ ლიდერს, 

„ქართული ოცნების“ მთავრობის ყოფილ პრემიერ-მინისტრს, გიორგი გახარიასა და 

„საერთაშორისო გამჭვირვალობა - საქართველოს“ რეგიონული ოფისების 

ხელმძღვანელს, ჟურნალისტ ზვიად ქორიძეს სასტუმროში ფიზიკურად 

გაუსწორდნენ.64  

არაფორმალურ დაჯგუფებებთან დაკავშირებული პრობლემების აღმოფხვრის 

მიზნით, ქმედითი ნაბიჯების გადადგმის ნაცვლად, „ქართული ოცნების“ რამდენიმე 

წარმომადგენელი სხვაგვარად გამოეხმაურა ნიღბიანი პირების მიერ 

განხორციელებულ თავდასხმის ფაქტებს, მაგალითად, მამუკა მდინარაძემ ნიღბებით 

აქციაზე გადაადგილების შეზღუდვა დააანონსა.65 ხოლო, ნინო წილოსანმა 

განაცხადა, რომ ამ სასტიკ ძალადობას მხოლოდ ის დააორგანიზებდა, ვისაც 

ძალადობის პროვოცირება და აქციების არასწორად წარმართვა სურს.66 

მმართველი გუნდის წარმომადგენლების გამოხმაურება მიზნად ისახავს 

საპროტესტო აქციებისთვის ძალადობრივი სარჩულის მიკერებას 

და  პასუხისმგებლობის გადატანას აქციის მონაწილეებსა და სხვა ჯგუფებზე. 

რეალურად კი ნიღბიანი დაჯგუფების ორგანიზებულობა და მათ მიერ ჩადენილ 

ძალადობაზე პოლიციის უმოქმედობა ხელისუფლებასა და სახელმწიფო უწყებებთან 

მათ კოორდინაციაზე მიუთითებს.67 

                                            
63 ნეტგაზეთი - „დეპუტატი სამხარაძე აღიარებს, რომ შეურაცხმყოფელი წარწერების ორგანიზატორია“ - 31.05.2024. იხ. ბმული. 
ასევე, იხ. სოციალურ ქსელში ატვირთული ვიდეო . ბმულზე.  
64 Civil.ge - „გიორგი გახარიასა და ზვიად ქორიძეს ბათუმში ფიზიკურად გაუსწორდნენ“. 15.01.2025. იხ. ბმული. 
65 ინტერპრესნიუსი - „მამუკა მდინარაძე - მე ვიქნები ინიციატორი, რომ ნიღბებით ქუჩაში გადაადგილება და აქციებში 
მონაწილეობა აიკრძალოს, ხომ ხედავთ რამხელა პრობლემა იქმნება? ქვებს ისვრიან - ვერ ვხვდებით, ვინ არის, ან მიაგნებ ან 
ვერა - ასეთი საშინელება ხდება“. 08.12.2024; იხ. ბმული. 
66 ფორმულა - ნინო წილოსანის გამოხმაურება; 08.12.2024; იხ. ბმული 
67 სოციალური სამართლიანობის ცენტრი - „სოციალური სამართლიანობის ცენტრი 7-8 დეკემბერს მიმდინარე მშვიდობიანი 
დემონსტრაციის ძირითად ეპიზოდებს აჯამებს“. 08.12.2024, იხ. ბმული. 

https://hrcge-my.sharepoint.com/personal/n_chaladze_hrc_ge/Documents/NED/კვლევები/2025/2.%20არაფორმალური%20დაჯგუფებები/https,/netgazeti.ge/life/724973/
https://hrcge-my.sharepoint.com/personal/n_chaladze_hrc_ge/Documents/NED/კვლევები/2025/2.%20არაფორმალური%20დაჯგუფებები/https,/www.facebook.com/watch/?v=423357193946251
https://civil.ge/ka/archives/652215
https://www.interpressnews.ge/ka/article/823896-mamuka-mdinaraze-me-viknebi-iniciatori-rom-nigbebit-kuchashi-gadaadgileba-da-akciebshi-monacileoba-aikrzalos-xom-xedavt-ramxela-problema-ikmneba-kvebs-isvrian-ver-vxvdebit-vin-aris-an-miagneb-an-vera-aseti-sashineleba-xdeba/
https://www.facebook.com/photo/?fbid=1001392268689044&set=a.628755205952754
https://socialjustice.org.ge/ka/products/sotsialuri-samartlianobis-tsentri-7-8-dekembers-mimdinare-mshvidobiani-demonstratsiis-dziritad-epizodebs-ajamebs#_ftn5

მედიაში გავრცელებული ინფორმაციით, ნიღბიანი პირები მოქალაქეებზე 

ანგარიშსწორებას სახელმწიფო უსაფრთხოების სამსახურის უფროსის მოადგილის 

ბრძანებით ახდენენ.68  

ამგვარად, შეიძლება ითქვას, რომ სახელმწიფო ინსტიტუტები არაფორმალურ 

კრიმინალურ დაჯგუფებებთან ალიანსში მოქმედებენ და ამ ჯგუფების 

მობილიზებაზე პასუხისმგებლობაც სწორედ ხელისუფლებას ეკისრება. 

თავდასხმებში მონაწილეობენ როგორც სახელმწიფო ინსტიტუტები, ისე 

თანამდებობის პირების მიერ წახალისებული არაფორმალური სადამსჯელო 

დაჯგუფებები. მათი ერთობლივი მიზანი პროტესტის მონაწილეთა და მედიის 

წარმომადგენელთა დაშინებაა.69 

ქვეყანაში მიმდინარე დემოკრატიული უკუსვლის გამო, მათ შორის, 

გამოძიების უმოქმედობისა და ადამიანის უფლებების დარღვევის/ არაადამიანური 

მოპყრობის გამო ხელისუფლების წარმომადგენლებსა და პასუხისმგებელ პირებს 

არაერთი საერთაშორისო სანქცია დაეკისრათ. მათ შორის, დიდი ბრიტანეთის მიერ 

სანქცირებულთა სიაშია: გენერალური პროკურორი გიორგი გაბიტაშვილი; შინაგან 

საქმეთა მინისტრის მოადგილე შალვა ბედოიძე; შსს-ის განსაკუთრებულ 

დავალებათა დეპარტამენტის უფროსის (ზვიად „ხარება“ ხარაზიშვილის) მოადგილე 

მირზა კეზევაძე; სპეციალური საგამოძიებო სამსახურის უფროსი კარლო კაციტაძე; 

შინაგან საქმეთა მინისტრი ვახტანგ გომელაური; ზვიად ხარაზიშვილი და პოლიციის 

მაღალჩინოსნები; „სასამართლოს კლანის“ წევრებად მიჩნეული მოსამართლეები: 

ლევან მურუსიძე და მიხეილ ჩინჩალაძე.70 

 

 

 

 

 

 

 

 

                                            
68 ტვ პირველი; „წყარო: მოქალაქეებს კერძო დაცვის თანამშრომლები სუს-ის უფროსის მოადგილის ბრძანებით 
უსწორდებიან“; 07.12.2024; იხ. ბმული 
69 სოციალური სამართლიანობის ცენტრი - „სოციალური სამართლიანობის ცენტრი 7-8 დეკემბერს მიმდინარე მშვიდობიანი 
დემონსტრაციის ძირითად ეპიზოდებს აჯამებს“. 08.12.2024. იხ. ბმული. ასევე, საია - „საქართველო, ადამიანის უფლებები 
რუსული კანონის პირისპირ, ადამიანის უფლებათა მდგომარეობა უცხოური გავლენის გამჭვირვალობის კანონპროექტის 
რეინიციირებიდან 60 დღის განმავლობაში“. 2024, 9. იხ. ბმული.  
70 რადიო „თავისუფლება“ - „ბრიტანეთმა ფინანსური სანქციები დაუწესა გენპროკურორს და კიდევ სამ მაღალჩინოსანს“; 
10.05.2025; იხ. ბმული. ასევე, Gov.uk; „UK sanctions Georgian officials responsible for brutal crackdown on media and protestors”; იხ. 
ბმული. 

https://tvpirveli.ge/ka/siaxleebi/politika/88429-tskaro-moqalaqeebs-kerdzo-datsvis-tanamshromlebi-sus-is-uprosis-moadgilis-brdzanebit?fbclid=IwZXh0bgNhZW0CMTEAAR14FJW4lwD5XtnHa-GeUJN0gXceYwmOMh7PhuTyM0KkYqm70hkEXTAEaiQ_aem_cK3B7YM22sqngKPU-nW2aA
https://socialjustice.org.ge/ka/products/sotsialuri-samartlianobis-tsentri-7-8-dekembers-mimdinare-mshvidobiani-demonstratsiis-dziritad-epizodebs-ajamebs#_ftn5
https://hrcge-my.sharepoint.com/personal/n_chaladze_hrc_ge/Documents/NED/კვლევები/2025/2.%20არაფორმალური%20დაჯგუფებები/https,/admin.gyla.ge/uploads_script/publications/pdf/%E1%83%25%2090%E1%83%93%E1%83%90%E1%83%9B%E1%83%98%E1%83%90%E1%83%9C%E1%83%98%E1%83%A1%20%E1%20%83%A3%E1%83%A4%E1%83%9A%E1%83%94%E1%83%91%E1%83%94%E1%83%91%E1%83%98%20%E1%83%25%20A0%E1%83%A3%E1%83%A1%E1%83%A3%E1%83%9A%E1%83%98%20%E1%83%99%E1%83%90%E1%83%9C%25E%201%83%9D%E1%83%9C%E1%83%98%E1%83%A1%20%E1%83%9E%E1%83%98%E1%83%A0%E1%83%98%E1%83%20%A1%E1%83%9E%E1%83%98%E1%83%A0.pdf_01722589845.pdf
https://www.radiotavisupleba.ge/a/%E1%83%91%E1%83%A0%E1%83%98%E1%83%A2%E1%83%90%E1%83%9C%E1%83%94%E1%83%97%E1%83%98%E1%83%A1-%E1%83%90%E1%83%AE%E1%83%90%E1%83%9A%E1%83%98-%E1%83%A1%E1%83%90%E1%83%9C%E1%83%A5%E1%83%AA%E1%83%98%E1%83%94%E1%83%91%E1%83%98/33381131.html
https://www.gov.uk/government/news/uk-sanctions-georgian-officials-responsible-for-brutal-crackdown-on-media-and-protestors

                       დასკვნა 

 

საქართველოში ე.წ. ტიტუშკების ფენომენი მხოლოდ ერთჯერად 

გამოვლინებად აღარ განიხილება. პირიქით, არაფორმალური დაჯგუფებების მიერ 

განხორციელებულმა თავდასხმებმა უკვე განმეორებადი სახე და საშიში ფორმები 

მიიღო. 2023 წლიდან ნელ-ნელა გახშირდა საქართველოში კრიტიკული აზრის მქონე 

პირებზე თავდასხმები არაფორმალური დაჯგუფებების მხრიდან. ძალადობრივი 

ჯგუფების სამიზნე მედიის წარმომადგენლები, ოპოზიციის ლიდერები, სამოქალაქო 

ორგანიზაციები და უბრალოდ პროტესტის მონაწილეები გახდნენ, ხოლო 

თავდასხმების მიზანი კრიტიკული აზრის ჩახშობა და განსხვავებული მოსაზრებების 

მქონე პირების დაშინება იყო. 

აქციის მონაწილეების განცხადებებისა და გავრცელებული ვიდეოკადრების 

მიხედვით, ძალადობრივი ინციდენტების დროს „ტიტუშკების“ დაჯგუფებებთან 

ახლოს საპატრულო პოლიციის მანქანები იმყოფებოდნენ, რომლებიც, 

მოქალაქეების მოთხოვნის მიუხედავად,  რეაგირებას არ ახდენდნენ  სასტიკი 

ძალადობის ფაქტებზე. ასეთ ვითარებაში პოლიციის უმოქმედობა საფუძვლიან ეჭვს 

აჩენს , რომ დანაშაულის პრევენციის, აღკვეთისა და რეაგირებაზე უფლებამოსილი 

პირების მხრიდან არსებობდა წინასწარი თანხმობა სადამსჯელო დაჯგუფებების 

მიერ დანაშაულის განხორციელებაზე. ეს რეალობა შეუსაბამოა დემოკრატიული 

მმართველობის პრინციპებთან და პირდაპირ საფრთხეს უქმნის ადამიანის 

ფუნდამენტურ უფლებებს, მშვიდობიანი შეკრებისა და გამოხატვის თავისუფლებას. 

ადამიანის უფლებათა ევროპული სასამართლოს პრაქტიკა ცხადყოფს, რომ 

სახელმწიფოს ვალდებულებაა დაიცვას მოქალაქეები მესამე პირების 

ძალადობისგან, მათ შორის იმ დროს, როცა ეს ძალადობა ორკესტრირებულია 

ხელისუფლების მიერ. ჩადენილ დანაშაულებში ხელისუფლების სავარაუდო 

თანამონაწილეობაზე მიუთითებს პრევენციული მექანიზმების არარსებობა, 

ძალადობრივ ინციდენტებზე საპატრულო პოლიციის უმოქმედობა, გამოძიების 

ფორმალური და არაეფექტიანი ჩატარება, სასამართლოში ორმაგი სტანდარტების 

არსებობა, ძალადობრივი ჯგუფებისთვის ორგანიზებაში დახმარება, მათი 

წახალისება და სხვ. 

2024 წლის გაზაფხულიდან დაწყებული მოვლენები და განსაკუთრებით 28 

ნოემბრის შემდეგ ჩადენილი თავდასხმები მიანიშნებს, რომ მოძალადე ჯგუფები 

მიზანმიმართულად და ორგანიზებულად ესხმოდნენ თავს კრიტიკული აზრის მქონე 

პირებს მათი დაშინების მიზნით. თუკი, აღნიშნული ძალადობის პრაქტიკა არ 

დაიგმობა და არ აღიკვეთება, საზოგადოებაში არსებულმა კონფლიქტმა შესაძლოა, 

სისტემური სახე მიიღოს. საქართველოს დემოკრატიული განვითარება მოითხოვს 

გამჭვირვალობასა და სამართლიანობას, რათა მოქალაქეთა უფლებები რეალურად 

იყოს დაცული, ხოლო ძალადობრივი ქმედებები - დასჯადი. 

ადამიანის უფლებათა ცენტრი მიმართავს: 

„ქართული ოცნების“  შინაგან საქმეთა სამინისტროს 

 უზრუნველყოს დაუყოვნებელი, ობიექტური და დამოუკიდებელი 

გამოძიება იმ შემთხვევებზე, როდესაც სავარაუდოდ არაფორმალური 

დაჯგუფებები მოქმედებდნენ სამართალდამცავების კოორდინაციით ან მათი 

უმოქმედობით ხელშეწყობით. 

 დაინერგოს შესაბამისი  მექანიზმები, რომლებიც გამორიცხავს 

არაფორმალურ ჯგუფებთან სამართალდამცავთა კავშირს და უზრუნველყოფს 

ამგვარ ფაქტებზე ეფექტურ რეაგირებას. 

 უზრუნველყოს სამართალდამცავთა გადამზადება შეკრებისა და 

გამოხატვის თავისუფლების დაცვის შესახებ, მათ შორის, პროტესტის 

მშვიდობიანი მონაწილეების არაფორმალური დაჯგუფებების ძალადობისგან 

დაცვის თაობაზე.   

 საჯაროდ დაგმოს „ტიტუშკების“ ფენომენი და ქმედითი 

ნაბიჯებით გააძლიეროს ნდობა პოლიციის მიუკერძოებლობისადმი. 

 

„ქართული ოცნების“ პროკურატურას და სპეციალურ საგამოძიებო 

სამსახურს 

 უზრუნველყოს „ტიტუშკებთან“ დაკავშირებულ საქმეებზე 

ეფექტური, დროული და მიუკერძოებელი გამოძიება, განსაკუთრებით მაშინ, 

როდესაც არსებობს სამართალდამცავთა შესაძლო მონაწილეობის ან 

უმოქმედობის ფაქტები. 

 უზრუნველყოს დაზარალებულთა ეფექტური ჩართულობა 

გამოძიებაში და მათი ინტერესების დაცვა. 

 უზრუნველყოს სასამართლოში საქმეების სანდო და 

მტკიცებულებებზე დაფუძნებული წარდგენა, რათა არ მოხდეს უსამართლო 

სასამართლო პრაქტიკის წახალისება. 

საქართველოს სახალხო დამცველს 

 აწარმოოს მონიტორინგი „ტიტუშკების“ ძალადობრივ 

მოქმედებებთან დაკავშირებით.  

 გამოეხმაუროს და შეაფასოს სახელმწიფოს რეაგირება 

არაფორმალური დაჯგუფებების მიერ განხორციელებულ ძალადობრივ 

თავდასხმებთან დაკავშირებით.  

 ხელი შეუწყოს დაზარალებულ პირთა უფლებების დაცვას, მათ 

შორის, სტრატეგიული სამართალწარმოების გზით. 

 


